
MARKA AAD SHIDAAL IIBSANAYSO, 
SHUBO QADDARKA SAXDA AH 

 
Saraakiisheena Miisaanka iyo Cabbiraadaha (Weights and 
Measures officials) ayaa si joogto ah u baara ama baara 
saxnaanta dhammaan tubooyinka kaalinta shidaalka. 
Waxay sidoo kale hubiyaan haamaha kaydka shidaalka si ay 
u hubiyaan in xarumaha shidaalka ay iibinayaan heerka 
okteen ee ay xayaysiinayaan. Haddii ay ogaadaan inay 
jiraan xadgudubyo, shirkaddaha shidaalka way ganaaxi 
karaan oo badeecadana way ka saari karaan. 

 
Waxa adiga aad ka qaban karto: 

 
Iska hubi in adiga ama qofka jooga aad 
isticmaalaysaan tuubada saxda ah. Qiimaynta 
okteenka iyo qiimaha gaaloonka ama litirkiiba uu si 
cad ah tuubo kasta ugu qoran yahay. 
Iska hubi in tuubada ay eber ku joogto ka hor inta 
aadan shidaalka ku shubin. 
Lacagta ku qoran ku dhufo tirada gaaloon ee qiimaha 
ku qoran. Hubi in tan ay muujinayso wadarta guud ee 
la iska rabo ama haddii shidaal aad ku shubayso 
tuubada ku jooji 10 gaaloon si aad si fudud u hubiso 
lacagta saxnaanta. 
Tusaale ahaan: 10 gaaloon x 1.349 gaaloon = $13.49. 
Haddii aad kala kulanto dhibaato kaalinta shidaalka 
lagu xalin waayo, la xiriir Waaxda Adeegyada 
Kormeerka. 
Kahor intaanad isticmaalin, iska hubi in shaabadda 
rasmiga ah ee lagu dhejiyay dhammaan aaladaha 
miisaanka. Tan waxay xaqiijin doontaa in qalabka la 
tijaabiyay oo la ogaaday inuu sax yahay. 

 
Ku socota dadka reer City of Boston iyo dalxiisayaasha: 

Aniga oo ah Maayarka Boston ahaan, waxaan ku 
faraxsanahay inaad ku fekirtay inaad wax ka iibsatid 
dukaamadeena tafaariiqda, dukaamadeena waaweyn 
iyo kaalmaheena shidaalka. Boston waxaa ku yaala qaar 
ka mid ah dukaamada ugu fiican Massachusetts. 

 
Nolol maalmeedkeena caadiga waxaan aragnaa waxyaabo 
lagu iibiyo miisaan, sida hilibka, khudaarta iyo gaaska, saliida 
guriga lagu kululeeyo, qoryaha la shito iyo xitaa tagsiga. 

 
Miisaanka iyo cabbiradu waxay ka ciyaaraan qayb muhiim 
ah nolol maalmeedkeena. Ku-xigeenkeena Sealers ee 
Degmada Boston waxay maalin walba dibadda u joogaan 
hubinta in macaamiishu helayo waxay ku bixiyaan. 

 
Waaxda Adeegyada Kormeerku waxay buug-yarahaan u 
qortay si ay adiga oo ah, macaamilka, aad u ogaato waxa la 
sameeyo maalin kasta. Ha ahaato haddi aad gaas ka 
iibsanayso kaaliyaha gaaska ama dukaamada tafaariiqda ee 
deegaankaaga, waa inaad ogaataa inay ku raadinayaan. 

 
Waxaan rajeynayaa inaan ku siinnay dhammaan waxaad u 
baahan tahay inaad ogaato ka macaamil ahaan iyo in 
khibradaada wax iibsiga ay tahay mid wanaagsan. 

 
Daacadnimo, Duqa 
Degmada Michelle Wu 



MARKA AAD WAX 
IIBSANEYSO, HEL QIIMAHA 
SAXDA AH 

 

Sawirka elektaroonigga ah maaha mid qalad ka 
dhowrsan, qiimo khaldan ayaa lagugu dalaci karaa. Sidaas 
awgeed, saraakiisheena Miisaanka iyo Cabiraada ayaa 
inta badan kormeera dukaamada si aan kala sooc lahayn 
oo aan la ogeysiin si ay u hubiyaan in qiimahoodu sax 
yahay. Sababaha kormeerkan darteed boqolkiiba 
khaladka qiimuhu wuu sii socdaa inuu hoos u dhaco, 
laakiin waxaa jira tallaabooyin aad, macaamil ahaan, 
qaadi karto. 

 
Waxa aad ka qaban karto: 

Shaashada qiimaha lagu soo qoro iska fiiri. Haddii 
aad u malaynayso in lacag badan lagugu dalacay, 
hadal. Weydii sharciga dukaanka u degsan marka ay 
dhacaan khaladaadka dhanka qiimaha, oo weydii 
khasnajiga inuu wax ka beddelo ka hor intaadan 
bixin. Inkasta oo dukaamada qaarkood ay si fudud u 
saxaan sicirka, qaar kalena waxay ka jaraan qadar 
dheeraad ah. Weli waxaa jira kuwa kale oo shayga ay 
qiimihiisu qaldeen si bilaash dadka u siiya. 
Koobi ah xaashida xayaysiinta u keen dukaanka marka 
aad lacagta bixinayso. 
Ku fekir inaad qorato qiimaha ama iibka gaarka ah 
markaad dhex mareyso dukaanka. Dukaamada 
raashinka, waxaa laga yaabaa inaad rabto oo aad 
qalin ku qorato qiimaha baakada ee shayga uu 
joogo. 
Iska fiiri rasiidka ka hor intaadan dukaanka soo bixin. 
Haddii aad qalad ku aragto, weydii khasnajiga inuu 
saxo wadarta guud. Haddii aad ka soo dhaqaaqday 
safka khasnajiga, u tag maamulaha dukaanka ama 
maamulaha waaxda si aad u saxdo wixii khaladaad ah. 
Haddii qaladkii la saxi waayo, la xiriir Adeegyada 
Kormeerka ee Boston. 
Kahor intaanad isticmaalin, iska hubi in shaabadda 
rasmiga ah ee lagu dhejiyay dhammaan aaladaha 
miisaanka. Tan waxay xaqiijin doontaa in qalabka la 
tijaabiyay oo la ogaaday inuu sax yahay. 

MARKAAD WAX KA IIBSANAYSO, 

HELO MISAANKA SAXDA AH 

 

Kaliya bixi lacagta badeecada aad iibsatay oo ma aha lacagta 
baakada. Markaad iibsato hilib ama badeeco lagu 
duudduubay alaabta baakadaysan, waa inaad bixisaa kaliya 
miisaanka saafiga ah ee alaabta. Haddii aad maqaaxida ka soo 
iibsato ansalaato baradho miiska cuntada waa inaad bixisaa, 
maaha miisaanka weelka uu ku jiro. 

 
Dukaamado badan, miisanka elektiroonigga ah ama 
kombuyuutarka ee lagu isticmaalo halka lacagta la bixiyo 
ayaa lagu dejiyay inay si toos ah uga jaraan miisaanka 
baakadda. Miisaannada kale, karraaniga iibka waa inuu 
saxaa miisaanka si uu uga jaro cabirka alaabta baakadaha. 

 
Miisaanka waa inuu yaalaa meel aad ka arki karo. Haddii 
aadan hubin, codso in baakadda la miisaamo mar kale ka hor 
intaadan iibsan. Weydii haddii miisaanka baakadda laga jaray. 

 
Saraakiisheena Miisaanka iyo Cabbirka ayaa inta badan 
booqda dukaamada si ay u baaraan oo ay u miisaamaan 
alaabta la diyaariyey. Waxay sidoo kale hubiyaan saxnaanta 
miisaanka la isticmaalayo. 

 

Waxa aad ka qaban karto: 

Daawo miisaanka iyo cadadka uu soo qoro. Miisaanka 
waa in la dhigaa meel aad arki karto si aad u aragto 
miisaanka, qiimaha iyo macluumaadka kale ee uu soo 
qoro. Hubi in miisaanku ku qoran tahay eber ama 
calaamad laga jaray ka hor inta aan wax la miisaamin. 
KALIYA bixi lacagta badeecada aad iibsatay oo ma aha 
lacagta baakada. 
Haddii aad qabto wax su’aallo ah oo ku saabsan sida 
dukaanku u miisaamo ama u cabbiro alaabta, weydii 
maamulaha macluumaadka marka hore. 
Haddii qaladkii la saxi waayo, la xiriir Adeegyada 
Kormeerka ee Boston. 

MARKAAD IIBSANAYSO SALIIDDA KULAYLIYAHA 
GURIGA, HEL QADDARKA SAXDA AH 

 

Shidaalka kululaynta guriga waxaa lagu iibiyaa 
mug. Saraakiisheena miisaanka iyo cabbiraadaha 
ayaa si joogto ah u baara ama baar saxnaanta 
dhammaan cabirka saliida oo sax ah. Marka 
badeecadan la keeno gurigaaga, iibiyuhu waa 
inuu ku siiyaa "tikitka keenista" ee wakhtiga la 
keenay aysan ka ahayn haddii qabanqaabo kale 
qaab qoraal ah ee iibka ka hor la isla ogaaday. 

Waxa aad ka qaban karto: 

Iska fiiri tikitka keenista, waa inuu ku qornaadaa 
macluumaadka soo socda. 

Lambarka taxanaha 
ah Taariikhda 
Keenista 
Magaca iyo cinwaanka iibiyaha si sharci ah ugu 
diiwaangashan Magaca iyo ciwaanka iibsadaha si 
sharci ah loo duubay 
Tirada saliidda la keenay oo si farsamaysan ugu 
qoran tikitka 
Lambarka taxanaha ee iibka oo si farsamaysan ugu 
qoran 
Qiimaha halkii gaaloon 
Aqoonsiga qofka keenaya (aqoonsiga wuxuu noqon 
karaa magaca darawalka, xarfaha uu ka bilowda 
magaciisa ama lambarka koodka) 
Haddii aanad helin tigit ama haddii tigitka aad heshay 
uu ka maqan yahay mid ka mid ah macluumaadkan 
lagala xiriiro Adeegyada Kormeerka ee Boston. 
Kahor intaanad isticmaalin, iska hubi in shaabadda 
rasmiga ah ee lagu dhejiyay dhammaan aaladaha 
miisaanka. Tan waxay xaqiijin doontaa in qalabka 
la tijaabiyay oo la ogaaday inuu sax yahay. 


